Kaabay Ki Ronaq Kaabay Ka Manzar

Kaabay Ki Ronaq Kaabay Ka Manzar Allah u Akbar Allah u Akbar

Dekhoon To Dekhay Jaaon Baraabar Allah u Akbar Allah u Akbar

Hairat Se Khud Ko Kabhi Dekhta Hoon Or Dekhta Hoon Kabhi Mein Haram Ko

Laya Kahan Mujh Ko Mera Muqaddar Allah u Akbar Allah u Akbar

Bhaija Hai Jannat Se Tujh Ko Khuda Ne Chhoma Hai Tujh Ko Mere Mustafa Ne

Aye Sang-e-Aswad Tera Muqaddar Allah u Akbar Allah u Akbar

Kaabay Ke Ooper Se Jaatay Nahi Hain Kis Ko Adab Yeh Sikhaatay Nahi Hain

Kitne Muaddab Hain Ye Kabootar Allah u Akbar Allah u Akbar

Maangi Hain Mein Ne Jitni Duaaein Manzoor Hongi Maqbool Hongi

Meezab-e-Rehmat Hai Mere Sar Per Allah u Akbar Allah u Akbar

Mola Sabih Or Kia Chahta Hai Bus Maghfirat Ki Ataa Chahta Hai

Bakhsish Ke Talib Pe Apna Karam Kar Allah u Akbar Allah u Akbar

